
至杭宿錢塘驛

作者：戴良　元末明初

本作品收錄於《列朝詩集/甲前05》

昨夜宿臨平，今旦入錢塘。

明岑淨朝氣，回浦漾晨光。

隱隱吳岫出，遙遙越岸長。

棱棱見摛堞，戢戢睹攢牆。

堪嘆游歌地，都非佳麗場。

樓臺已氛寂，雚闠亦荒涼。

平生昧陳力，末暮忝為郎。

徒然感恩義，誰復聽忠良。

晚投公館宿，官燭何煒煌。

自憐無補報，飲愧力中腸。

此作品在全世界都属于公有领域，因为作者逝世已经超过100年，且作品于1931年1月1日

之前出版。

